
ICYMI: KISA MOUN YO PANSE OSIJÈ NOMINASYON GOUVÈNÈ CUOMO FÈ DE 

JANET DIFIORE NAN TRIBINAL APÈL   

 
Byen bonè jodia, Gouvènè Andrew M. Cuomo te nome Avoka Distri Westchester Janet 
DiFiore pou travay kòm pwochen Jij anchèf nan Tribinal Apèl Eta New York. Nan wòl 
sa, DiFiore pral dirije piwo tribinal Eta New York epi sèvi kòm chèf branch jidisyè Eta.   
Wap jwenn plis enfòmasyon sou DiFiore disponib la.  
 
Jij anchèf New York Jonathan Lippman te deklare: “Gouvènè Cuomo te fè yon chwa 
eksepsyonèl nan nominasyon Honorab. Janet DiFiore kòm nouvo Jij anchèf New York. 
Li se yon lidè egzanplè, jan li demontre pa sèvis distenge l kòm yon pwokirè e yon jij, 
enkli lidèchip eksepsyonèl li nan Gwoup Travay Jistis Eta New York ke mwen te etabli 
nan 2009 pou elimine kondanasyon enjistifye nan New York. Karyè briyan Jij DiFiore te 
make pa gwo akonplisman nan tout pati, ak yon anajman san fayit pou jistis ak egalite 
nan pwosè jiridik yo.  Konesans apwofondi ak eksperyans administratif li, makonnen 
avèk entelijans, entegrite ak kolejyalite, pral yon atou fòmidab pou sistèm tribinal Eta 
New York ansanm avèk piblik la sèvi a.   Mwen gen konfyans total ke, si li konfime, li 
pral yon gwo jij anchèf ak yon lidè nan branch jidisyè gouvènman an.” 
 
Ansyen Jij anchèf New York ak Prezidan Komisyon sou Nominasyon Jidisyè 
Judith Kaye te deklare: “Konpliman nèt ale, kòmanse avèk Gouvènè a pou yon chwa 
fantastik Jij anchèf.  Nan deseni mwen te travay ansanm avèk Janet DiFiore mwen te 
vin aprann konnen konpetans pèsonèl ak pwofesyonalis ekstraòdinè l, kòm yon avoka, 
yon jij ak administratè, yo tout enspire pa yon sans egi lajistis.   Lè jij DiFiore te rele m 
nan telefòn yon deseni de sa pou l di m ke li tap kite baro a, mwen sonje ke mwen te di l 
ke li tap "dechire kè m." Jodia kè m ap debòde avèk jwa.” 
 
Seymour James, Avoka-an-Chèf nan Legal Aid Society, te deklare: “Mwen te 
enpresyone avèk angajman DA DiFiore pou yon administrasyon jistis ekitab pandan 
sèvis li kòm ko-prezidan Gwoup Travay Jistis Eta New York. Li te demontre sipò l 
egalman pou aksè a jistis antanke yon manm nan Komisyon sou Avni Sèvis Defans 
Endijan.  Konpreyansyon pratik li sou rasin koz move kondanasyon yo ak angajman l 
pou yon administrasyon jistis ekitab ap sèvi l byen kòm nouvo Jij anchèf nou an.” 

Reveran. W. Franklyn Richardson, Pastè Anchèf nan Legliz Grace Baptist, te 
deklare: “Desizyon Gouvènè Cuomo a pou nome  Janet DiFiore nan Tribinal Apèl la se 
yon nouvèl fòmidab pou Eta New York. Kòm Avoka Distri Westchester, Janet DiFiore te 
pwouve tèt li ke li se yon gwo lidè ki gen yon vas konesans fòmidab de lwa ak yon 
travay etik ki san fay. Anplis de eksperyans li antanke pwokirè, li te travay kòm yon jij 
sevè men yon jij ekitab, e karyè l nan ansanm fè li vini yon kandida eksepsyonèl pou 
pozisyon estim sa.   Antanke Pastè anchèf nan Legliz Grace nan Mount Vernon, mwen 
fyè de plizyè akonplisman Janet DiFiore pou kominote nou an, e mwen konnen li pral 
travay kòm yon jij anchèf eksepsyonèl, ale delavan nan wòl la avèk diyite ak objektivite 
li egzije. Mwen ankouraje Sena pou l konfime Madam. DiFiore kòm pwochen Jij anchèf 
kidonk li ka kontinye fè sa li fè pi byen an– avanse koz jistis pou Nouyòkè yo.”  
 
Barry Scheck, Ko-Direektè Pwojè Inosans, te deklare: “Jij DiFiore te montre yon 
lidèchip solid nan eseye adopte refòm ki ta anpeche move kondanasyon.   Pi enpòtan 
ankò, angajman l nan pwoblèm sa yo te vini pwòp travay li nan yon wo pwofil 
egzonerasyon ADN ki te fèt tou jis apre li te antre nan administrasyon an kòm Avoka 
Distri Konte Westchester. Jij DiFiore te demontre endepandans, senpati ak yon kapasite 
pou aprann de erè sistèm jistis kriminèl la te fè. Mwen panse sa yo se kalite enpòtan 
pou jwenn lakay yon jij anchèf e gouvènè a te fè yon nominasyon entelijan.” 
 
Gerald F. Mollen, Avoka Distri Konte Broome ak Prezidan Asosyasyon Avoka 
Distri nan Eta New York, te deklare: “Avoka Distri Janet DiFiore se yon gwo chwa pou 
pwochen Jij anchèf Tribinal Apèl Eta. Gouvènè Cuomo kòrèk paske li te fè chwa de 
Janet pou travay sa, paske li gen kalite eksperyans divès ke piwo tribinal nan eta nou 
an bezwen nan yon jij anchèf. Anplis de ane l kòm yon pwokirè – jere tout bagay apati 
ka abi timoun pou rive nan pwoblèm anviwonman  – li te travay kòm yon Jij nan Tribinal 
Siprèm Eta ak yon Jij Konte nan Westchester. Li konnen pa eksperyans sa kap pase 
alafwa nan diskite sou yon ka wo-pwofil  ansanm avèk desizyon an ki baze sou merit 
daprè anpil egzamen.  Lap yon jij anchèf fòmidab.  Mwen aplodi Gouvènè Cuomo 
paske li te fè yon nominasyon fòmidab konsa, e mwen ankouraje Sena pou konfime 
nominasyon l.” 
 
Cyrus R. Vance, Jr., Avoka Distri Manhattan, te deklare: “Mwen konplimante DA 
Janet DiFiore sou nominasyon l pou l vini Jij Anchèf nan Tribinal Apèl New York, e 
mwen konplimante Gouvènè Cuomo pou chwa entelijan l.   Janet ap yon Jij Anchèf 
fòmidab paske li gen eksperyans, etik e li otman respekte alafwa kòm pwokirè e kòm 
yon lidè nan tout eta nan kominote jiridik nou an.  Mwen te gen privilèj pou m te travay 
etwatman avèk Janet nan diferan kapasite: kòm yon kòlèg Avoka Distri, Kòm Prezidan 
Asosyasyon Avoka Distri Eta New York, ak nan Gwoup Travay Jistis Eta  New York. Li 
gen yon karyè angaje pou asire sekirite piblik ak ekite nan sistèm jistis kriminèl nou an e 
li te dirije wout la pou ogmante laj responsabilite kriminèl, yon angajman mwen pataje.  
Mwen gen konfyans ke li pral anmezi pou fè pwogrè sou kesyon sa avèk li alatèt.   Kòm 
yon pwokirè ak jij, Avoka Distri DiFiore pote yon divèsite eksperyans nan pozisyon an, e 
mwen konnen li pral sèvi ak pwoteje pi bon enterè tout Nouyòkè yo kòm Jij Anchèf.” 

Jeremy Travis, Prezidan Jistis Kriminèl John Jay College, te deklare, an pati: 
“Janet DiFiore reprezante sa ki pi bon nan kominote legal Eta nou an e li pral pote 
distenksyon nan wòl Jij anchèf la. Li gen yon vas eksperyans administrastif kòm Avoka 
Distri nan Konte Westchester pandan dènye deseni ki sot pase a, kontwole yon biwo ki 
te pouswiv plis pase 35,000 ka pa ane @Anplis, sèvis li anvan kòm Jij Tribinal Siprèm 
nan Tribinal Kriminèl, 9yèm Sikwi Jidisyè, kote li te kreye tribinal spesyal pou moun ki 
gen pwoblèm sante mantal ak pou ofansè seksyèl, ansanm avèk Jij Tribinal Konte 
Westchester, demontre preparasyon l pou sèvi kòm Jij Tribinal Apèl, jere pwoblèm legal 
konplike ki prezante devan tribinal la.  Konbinezon inik sa nan yon apwòch inove nan 
pwoblèm tribinal eta ap konfwonte, eksperyans administratif pwofon, yon bilan 
eksepsyonèl kòm yon jij, ak eksperyans travay dirèk avèk lòt ajans yo nan sistèm jistis 
la te prepare Janet DiFiore pou nouvo chapit sa nan lavi sèvis piblik distenge...” – 
Remake: Wap jwenn deklarasyon okonplè Travis la.  
 
Michael A. Simons, Dwayen Inivèsite Avoka St. John, te deklare: "Jodia se yon jou 
fyète pou St. John’s University School of Law, kòm ansyen etidyan nou Janet DiFiore 
’81 jwenn nominasyon Gouvènè. Andrew Cuomo pou l vini Jij Anchèf Eta New York. 
Janet DiFiore gen yon konbinezon ra talan ak eksperyans ki fè l inikman kalifye pou 
pozisyon enpòtan sa.   Pou l ka efikas, Jij anchèf New York la dwe yon ekselan jiris, yon 
administratè konpetan, yon moun saj kap pran desizyon, ak yon politisyen abil.  Se pa 
anpil moun ki konbine kalite sa yo; Janet anbrase toulè kat. Sistèm Tribinal Eta New 
York la pral nan bon men sou lidèchip li.   Si li konfime, Janet ap senkyèm etidyan 
diplome nan Lekòl Avoka St. John ki pral chita nan tribinal wo enstans, swiv tras Vito 
Titone, Carmen Ciparick, Joseph Bellacosa, ak Theodore Jones, Jr.” 

